
GOUVÈNÈ CUOMO DEKLARE IJANS NAN SANTE PIBLIK ETA A POU BAY REPONS POU SEZON GRIP GRAV LA 
 

Dekrè Egzekitif yo Pibliye pou Bay Famasi yo Pèmisyon pou Administre Vaksen kont Grip pou Pasyon ki 

gen Laj ant Sis (6) Mwa ak 18 Tan 

 

Jodi a, Gouvènè Andrew M. Cuomo te deklare yon Ijans Sante Piblik pou tout Eta New York kòm repons 

pou sezon grip k ap vin grav ofi-amezi ane sa a. Gouvènè a te pibliye yon Dekrè Egzekitif pou pèmèt 

famasyen yo bay vaksen kont grip pou pasyan ki gen laj ant sis (6) mwa ak 18 tan. Dekrè sa a sispann pou 

pwochen 30 jou yo seksyon Lwa sou Edikasyon Eta a ki limite otorizasyon famasyen yo pou bay ajan 

iminizasyon sèlman pou moun ki gen laj 18 tan oswa plis. 
 

Yo rapòte 19.128 ka grip nan New York pou sezon sa a, yon chif ki pi gwo nèt pase kantite total 4.404 tès 

laboratwa pozitif yo te rapòte pou tout dènye sezon an (2011-2012). Answit, apati 5 janvye 2013, 

Depatman Sante (DOH) Eta New York te resevwa rapò 2.884 pasyan ki te entène lopital avèk grip ki 

konfime nan tès laboratwa, parapò ak 1.169 kantite total moun ki te entène nan lopital nan ane 2011.  

Jiska prezan, de (2) timoun nan Eta New York ak dizuit (18) timoun nan Etazini mouri akòz grip sezonye a 

ane sa a. 
 

Gouvènè Cuomo di konsa, “Nou gen sezon grip ki pi grav la depi omwen ane 2009, epi aktivite grip la 

nan Eta New York ap simaye, avèk anpil ka yo rapòte nan 57 konte ak tout senk (5) minisipalite Vil New 

York. Poutèt sa, mwen mande Administrasyon mwen, Depatman Sante Eta ak lòt ajans yo pou rasanble 

tout resous ki nesesè pou rezoud ijans sante piblik sa a epitou pou retire tout baryè pou asire tout 

Nouyòkè yo – timoun kou adilt – jwenn aksè nan vaksen kont grip ki nesesè toutbon.” 
 

Gouvènè a ankouraje Nouyòkè ki poko pran yon vaksen kont grip pou yo pran randevou pou sa 

imedyatman, paske ka grip yo kontinye ogmante anpil nan Eta a. Pou asire tout Nouyòkè yo konnen 

enpòtans vaksen kont grip ak jwenn vaksen an san pwoblèm, Gouvènè a te anonse Depatman Sante Eta 

(DOH), k ap travay nan tèt ansanm avèk patnè swen sante konte a, patnè swen sante rejyonal ak patnè 

swen sante prive ak depatman sane lokal yo, pral lanse yon gwo pwomosyon vaksinasyon kont grip. Nan 

efò pwomosyon an, y ap kontinye bay dènye enfòmasyon sou grip la ak resous epi y ap simaye yo nan 

avi nan laprès ak nan bilten medya, sitwèb ak sitwèb medya sosyal tankou Facebook ak Twitter. 
 

Depatman Sante Eta a ap kontinye tou bay avi sou sante tou pou founisè swen sante yo, lopital, sant 

medikal alontèm, depatman sante lokal yo ak famasi pou yo fè tout Nouyòkè ki pa t pran vaksen kont 

grip yo pou yo fè sa imedyatman, epitou pou ankouraje tout founisè swen sante yo pou yo kontinye bay 

vaksen kont grip pou pasyan yo. DOH bat sant swen sante yo yon twous zouti ki baze nan sitwèb pou 

pwogram vaksinasyon kont grip: www.health.ny.gov/prevention/immunization/toolkits/. 
 

Nouyòkè yo kapab jwenn yon founisè vaksen lokal depi yo ale sou sitwèb http://flushot.healthmap.org/ 

ak antre kòd postal yo. Nouyòkè ki pa gen aksè nan entènèt kapab rele 1-800-522-5006 oswa nan aksè 

nan TTY nan nimewo 1-800-655-1789 pou jwenn yon founisè swen sante ki pi pre yo. 
 

Sant federal pou Kontwòl ak Prevansyon Maladi (CDC) teste viris grip la ane sa a epi yo asosye viris yo 

avèk twa (3) viris ki nan vaksen kont grip la pou ane 2012-2013. Jiska prezan, tout viris A grip (H1N1) ak 

viris A grip (H3N2) yo te teste asosye vaksen an avèk apeprè 69 pousan viris B grip la yo konnen ki asosye 

avèk vaksen an. 
 

Gouvènè fè Nouyòkè ki pa t pran vaksen pou grip la sonje li PA twò ta pou pran yon vaksen. Ou kapab 

pran vaksen kont grip la nan klinik prive founisè swen sante yo, depatman sante lokal yo, ak famasi ki 

nan eta a. Paske grip la kontinye souvan nan fen sezon livè an oswa nan kòmansman sezon prentan, 

vaksinasyon nan moman sa a nan ane a ofri pwoteksyon enpòtan. DOH rekòmande pou tout moun ki 

gen laj sizan oswa plis pran yon vaksen kont grip la. Moun ki poko gen laj sis (6) mwa pa kapab pran yon 

vaksen kont grip la. 
 

Paske viris grip la kapab simaye lè moun ki pran li touse oswa etènye, li enpòtan pou manm fanmi yo ak 

moun ki pran kontak regilyèman avèk jèn timoun oswa moun ki nan gwo risk pran yon vaksen kont grip 

la. Answit, tout travayè swen sante ta dwe pran vaksen kont grip la ak lòt maladi kontajye pou pwoteje 

sante yo ak sante pasyan yo. 
 

Sentòm grip la sanble avèk sentòm rim, men yo vini vit epi yo pi pwononse. Anjeneral, yon moun ki gen 

grip gen yon lafyèv, frison, yon maltèt grav, ak doulè miskilati, ak yon tous oswa yon gòj fèmal. 

Anjeneral, menmsi pifò moun ap refè nan grip la san okenn konplikasyon, viris la reprezante yon risk pi 

grav pou moun ki poko gen laj dezan, moun ki gen plis pase laj 50 ane, fanm ansent, ak moun ki gen 

sistèm defans yo fèb oswa pwoblèm medikal kwonik. 
 

Moun ki gen sentòm grip tankou yon lafyèv, tous, oswa gòj fèmal, ta dwe rele doktè yo anvan yo ale nan 

lopital. Anpil Nouyòkè prale nan sal-dijans avèk sentòm modere; pa gen nesesite pou ale nan lopital sof 

sis doktè ou rekòmande ou pou ale. 
 

Pou jwenn plis enfòmasyon sou grip la, ansanm avèk enfòmasyon sou siveyans nan eta a, konekte sou 

Entènèt nan sitwèb Depatman Sante Eta a nan: 

http://www.health.ny.gov/diseases/communicable/influenza/seasonal/ 

